
Høyring av detaljplanar for 420 kV kraftleidning mellom  
Blåfalli og Gismarvik 
 

Noregs vassdrags- og energidirektorat (NVE) fekk 15. april 2024 tre detaljplanar frå Statnett 
SF (Statnett) for Blåfalli koplingsstasjon, Gismarvik transformatorstasjon og 420 kV 
leidning Blåfalli - Gismarvik. Anlegga ligg i Etne og Kvinnherad kommunar i Vestland fylke, 
og Vindafjord og Tysvær kommunar i Rogaland fylke. Detaljplanane vert no send på 
høyring, og me ber om at dei sender oss merknader til planen seinast 28. juni 2024. 

 

Kva inneheld detaljplanen? 
Det følgjer av NVEs løyve at Statnett skal utarbeidde ein detaljplan. Ein detaljplan er ein 
plan for korleis Statnett skal byggja anlegget for å oppfylla krava i konsesjonen. 
Detaljplanen skal ogso konkretisera korleis anlegget skal byggjast og drivast slik at miljø 
og landskap vert vareteke best mogleg. Konsesjonæren skal ha utarbeidd planen i kontakt 
med dei gjeldande kommunane, grunneigarar og andre rettshavarar. 

Detaljplanen må vera godkjend av NVE før anleggsarbeidet kan starta. Det er denne planen 
me no har på høyring, og dei finn høgringdokumenta på NVEs nettsider:  
www.nve.no/4728/a  

http://www.nve.no/4728/A

Figur 1: Oversiktskart med 420 kV kraftleidningen mellom Blåfalli og Gismarvik som Statnett har sendt inn 
detaljplan for. Kjelde: Kartverket 

 

Konsesjonssaka er ikkje på høyring 
Løyvde til å byggja kraftleidningen og transformatorstasjonane vart gitt i Olje- og 
energidepartementets (no Energidepartementet) vedtak datert 29. september 2023. Då 
konsesjonssaka vart behandla, var konsesjonssøknaden for anlegget på offentleg høyring. 
Sjølve spørsmålet om det skal givast konsesjon, er derfor ikkje oppe til ny høyring no. Det 
er detaljplanen for anlegget me ynskjer innspel til.  

 

Konsesjonæren må varsla grunneigarar og rettshavarar om 
høyringa 
Me ber Statnett om å varsla grunneigarar, rettshavarar og naboar som vert vedkomma av 
tiltaket, og samtidig informera om fristen for å uttalte seg. Dei skal ogso senda ein kopi av 
varslinga med tilhøyrande adresseliste til NVE. 

Statnett har ansvaret for å avklåra privatrettslege forhold med vedkomma rettshavarar og 
for å innhenta nødvendige løyve etter andre lovverk.  

Kva ynskjer me tilbakemelding på? 
Me ynskjer tilbakemeldingar på detaljplanane. Nedanfor har me lista opp nokre tema me 
ynskjer at dei gir tilbakemeldingar på. Kommenter gjerne ogso andre aktuelle tema 
innanfor forvaltningsområdet dykkar.  

 

Kommunar: nye masseuttak som ikkje var avklåra i konsesjonsprosessen 

Fylkeskommunane: vurder behov for supplerande undersøkingar for kulturminne for areal 
for nye masseuttak (Blåfalli koplingsstasjon, Gismarvik transformatorstasjon). 

Statens vegvesen: midlertidig bruk av avkøyringar frå offentleg veg inn til baseplassar og 
transportvegar inn til leidningstrasé 

Direktoratet for mineralforvaltning: endring av areal for masseuttak i forhold til det som er 
godkjent i konsesjonen (Blåfalli koplingsstasjon). Justert utforming på uttak, og to nye 
uttak; D1G, D2G og D3G (Gismarvik transformatorstasjon). 

Luftfartstilsynet: dispensasjon frå luftfartslova om kravet til konsesjon for landingsplassar 

Kystverket: kryssing av Åkrafjorden  

 

Energianlegg er unntatt byggjesaksbehandling 
Energianlegg med konsesjon etter energilova er unntatt byggjesaksbehandling etter plan- 
og bygningslova.1 

 

Fristen for høyringsinnspel 
Me ber om at dei sender merknader til detaljplanen til NVE seinast 28. juni 2024. 

Send inn uttalen på ein av desse måtane: 

• NVEs nettsider: www.nve.no/4728/a 

• e-post til nve@nve.no (merk e-posten med «Høgringfråsegn» og saksnummer 
202407338 i emnefeltet, og oppgje namn i innleiinga. Om du representerer ei 
bedrift må du ogso oppgje organisasjonsnummer) 

• brev til NVE, postboks 5091, Majorstuen, 0301 OSLO 

  

 
1 Byggjesakforskrifta § 4-3 (forskrift 26. mars 2010 nr. 488 om byggjesak). 

http://www.nve.no/4728/A
mailto:nve@nve.no
https://lovdata.no/forskrift/2010-03-26-488/%C2%A74-3

NVE fører tilsyn med anleggsarbeidet 
Bygginga av anlegget er underlaga offentleg tilsyn, og NVE vil føra tilsyn med at arbeida 
skjer i samsvar med konsesjonsvilkåra og med godkjende planar. Me vil ogso følgja opp at 
anleggsområda vert forsvarleg rydda og sett i stand. NVE kan gjennomføra inspeksjon for å 
kontrollera at anleggsarbeidet og sluttresultatet er i samsvar med konsesjonen og den 
godkjende detaljplanen. Me ynskjer eit godt samarbeid med dei gjeldande kommunane og 
vil eventuelt invitera kommunane til å delta på desse inspeksjonane. 

 

Med helsing 
 
Anne Johanne Kråkenes     Marie Rushfeldt 
seksjonssjef       rådgivar 
 
 
 
Godkjent etter NVE sine interne rutinar. 
 
 
Mottakarliste: 
STATENS VEGVESEN 
ROGALAND FYLKESKOMMUNE 
STATSFORVALTEREN I ROGALAND 
TYSVÆR KOMMUNE 
VINDAFJORD KOMMUNE 
ETNE KOMMUNE 
Direktoratet for mineralforvaltning med Bergmesteren for Svalbard 
KVINNHERAD KOMMUNE 
Forsvarsbygg 
Luftfartstilsynet 
Kystverket 
Mattilsynet 
Fiskeridirektoratet 
KVINNHERAD TURLAG 
FORUM FOR NATUR OG FRILUFTSLIV HORDALAND 
Friluftsrådet Vest 
Landbruksdirektoratet 
FAGNE AS 
SUNNHORDLAND KRAFTLAG AS 
SKARSTØLEN FRILUFTSLAG SA 
ETNE JEGER- OG FISKERFORENING 
Vats Bondelag 
STATSFORVALTAREN I VESTLAND 
VESTLAND FYLKESKOMMUNE 

Kopimottakarliste: 
STATNETT SF 
STATNETT SF - Maria Kløverød Lyngstad 
STATNETT SF - Kari Eika 

